
Štampa: "EKEprint" Gradačac

1.

 Na osnovu člana 13. stav (2) alineja 18. 
Zakona o principima lokalne samouprave u FBiH 
(„Službene novine FBiH“ broj 49/06 i 51/09) i člana 
21. stav (1) tačka 2. i 29. Statuta Grada Gradačac 
(„Službeni glasnik Grada Gradačac“ broj 10/22), na 
prijedlog Gradonačelnika Grada Gradačac, Gradsko 
vijeće Grada Gradačac na 17. redovnoj sjednici 
održanoj 26.05.2026. godine, d o n o s i

O  D   L  U   K  U
o davanju saglasnosti Upravnom odboru JZU 

Dom zdravlja Gradačac na Saglasnost o 
doniranju osnovnog sredstva – sanitetsko vozilo

 

I

Gradsko  vijeće daje saglasnost  Upravnom odboru  
JZU Dom zdravlja Gradačac na Saglasnost o 
doniranju osnovnog sredstva – sanitetskog vozila, 
broj:  01-945-3/26 od 27.03.2026. godine.
Sanitetsko vozilo je marke Mercedes-benz Sprinter II 
516 CDI.
Donacija se vrši bez naknade, uz prenos prava 
vlasništva na primaoca donacije: Grad Gradačac, 
Gradska služba civilne zaštite.

II

Ova Odluka stupa na snagu osmog dana od dana 

objavljivanja  u „Službenom glasniku Grada 

Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRADA GRADAČAC

- Gradsko vijeće -

Broj: 01-04-165/26                  PREDSJEDAVAJUĆI
Datum:26.05.2026.god.           GRADSKOG VIJEĆA 
G r a d a č a c                                Nedžad Šećić, s.r.

2.

             Na osnovu člana 13. stav (2) alineja 18. 
Zakona o principima lokalne samouprave u FBiH 
(„Službene novine FBiH“ broj 49/06 i 51/09) i člana 
21. stav (1) tačka 2. i 29. Statuta Grada Gradačac 
(„Službeni glasnik Grada Gradačac“ broj 10/22), na 
prijedlog Gradonačelnika Grada Gradačac, Gradsko 
vijeće Grada Gradačac na 17. redovnoj sjednici 
održanoj 26.05.2026. godine, d o n o s i

O  D   L  U   K  U
o davanju saglasnosti Upravnom odboru JZU 

Dom zdravlja Gradačac na Saglasnost o 
doniranju osnovnog sredstva - kotao na pelet

 

I

Gradsko  vijeće daje saglasnost  Upravnom odboru  
JZU Dom zdravlja Gradačac na Saglasnost o 
doniranju osnovnog sredstva – kotao na pelet,  broj:  
01-994-1/26 od 27.03.2026. godine.
Model kotla je Ekoline- EKO 400, vrsta – kotao na 
drveni pelet, klasa C1 do 400 KW, godina 
proizvodnje 2021. i tvornički broj 21-1-400-0005.
Donacija se vrši bez naknade, uz prenos prava 
vlasništva na primaoca donacije JU Dječije obdanište 
„Kolibri“ Gradačac.

II

Ova Odluka stupa na snagu osmog dana od dana 

objavljivanja  u „Službenom glasniku Grada 

Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRADA GRADAČAC

- Gradsko vijeće -

Broj: 01-04-166/26                  PREDSJEDAVAJUĆI
Datum:26.05.2026.god.           GRADSKOG VIJEĆA 
G r a d a č a c               Nedžad Šećić, s.r.

3.

 Na osnovu člana 14. stav (4) Zakona o 
eksproprijaciji („Službene novine FBiH“, broj 70/07, 
36/10, 25/12, 8/15 i 34/16) i člana 21. stav (1) tačka 2. 
i 4. Statuta Grada Gradačac („Službeni glasnik Grada 
Gradačac“, broj 10/22 ), na prijedlog Gradonačelnika 
Grada Gradačac, Gradsko vijeće Grada Gradačac na 
17. redovnoj sjednici održanoj 26.05.2026. godine,   
d o n o s i 

O D L U K U
o utvrđivanju javnog interesa

za rekonstrukciju, rehabilitaciju i sanaciju
regionalne ceste R 463 Gradačac-Tramošnica, 
dionica od raskrsnice sa magistralnom cestom  
M 1.9 „Ormanica-Gradačac-Slatina“ prema 

Tramošnici u dužini od 3830 m

1. UTVRĐUJE SE DA JE OD JAVNOG 
INTERESA rekonstrukcija, rehabilitacija i 
sanacija regionalne ceste R 463 Gradačac-
Tramošnica, dionica od raskrsnice sa 
magistralnom cestom M 1.9 „Ormanica-
Gradačac-Slatina“ prema Tramošnici u 
dužini od 3830 m, i to na nekretninama 
označenim kao:

-   dio k.č. broj 854 k.o. Gornje Ledenice „Bara“ 
kuća i zgrada, dvorište, oranica/njiva 4. klase, 
upisana u p.l.-u broj 811 i zk.ul. broj 777, kao 
posjed i vlasništvo Pirić Miralema sa dijelom 
1/1-površina za eksproprijaciju 11 m²;

-  dio k.č. broj 170/2 k.o. Gornje Ledenice 
„Jasenik“ šuma 3. klase, upisana u p.l.-u broj 
710 i zk.ul. 513, kao posjed i vlasništvo 
Mehmedović Huseina sina Osmana sa 
dijelom 1/1-površina za eksproprijaciju 19 
m²

2. Utvrđuje se da je JU Direkcija regionalnih 
cesta TK korisnik potpune eksproprijacije.

3. Naknade za eksproprisane nekretnine, kao i 
troškove postupka eksproprijacije, snosi 
korisnik eksproprijacije.

4. Protiv ove Odluke se može pokrenuti upravni 
spor podnošenjem tužbe kod Kantonalnog 
suda u Tuzli, u roku od 30 dana od dana 
dostavljanja odluke. Tužba se podnosi 
neposredno sudu.

5. Ova odluka će se objaviti u „Službenom 

glasniku Grada Gradačac“.

O b r a z l o ž e nj e

Gradskoj službi za imovinsko-pravne i geodetske 
poslove Grada Gradačac obratila se JU Direkcija 
regionalnih cesta TK, prijedlogom za utvrđivanje 
javnog interesa za rekonstrukciju, rehabilitaciju i 
sanaciju regionalne ceste R 463 Gradačac-
Tramošnica, dionica od raskrsnice sa magistralnom 
cestom M 1.9 „Ormanica-Gradačac-Slatina“ prema 
Tramošnici u dužini od 3830 m, na zemljištu 
naznačenom u tački 1. ove odluke.
U zahtjevu se navodi da je JU Direkcija regionalnih 
cesta TK planirala izvoditi radove na rekonstrukciji, 
rehabilitaciji i sanaciji navedene dionice prema 
glavnom projektu urađenom od strane projektanta 
GIT d.o.o. Tuzla.
Za jedan dio dionice iz navedenog projekta tačnije od 
P1-st.km. 0+000 do P33 st.km. 0+800, Direkcija je 
dobila Rješenje o odobrenju za građenje-djelomično 
broj 06/2-19-2-742/26 od 17.03.2026. godine. 
Međutim, na ostatku dionice potrebno je riješiti 
imovinsko pravne odnose za dvije parcele, te je stoga 
potrebno izvršiti potpunu eksproprijaciju dijela 
parcele k.č. broj 854 k.o. Gornje Ledenice u površini 
od 11 m² i dijela k.č. broj 170/2 k.o. Gornje Ledenice 

u površini od 19 m².

Na postojećoj regionalnoj cesti R 463 Gradačac-
Tramošnica, dionica: od raskrsnice sa magistralnom 
cestom M 1.9 „Ormanica-Gradačac-Slatina“ prema 
Tramošnici u dužini od 3830 m, postoji asfaltni 
kolovoz u jednom sloju  BNS debljine 6-7 cm koji je 
dosta oštećen.

Širina kolovoza je cca 6m, a dionica nije 
rekonstruisana od kada je asfaltirana, a to je prije 
nekih 30 godina. Na postojećoj dionici na jednom 
dijelu do sada je urađen postojeći most sa koritom 
rijeke Gradašnice, na kojem je urađen asfaltni zastor 
sa oba sloja u dužini od cca 150 m. Tokom vremena 
vršena je sanacija pojedinih udarnih rupa i 
denivalacija na asfaltnom zastoru. Takođe na ovoj 
dionici nije adekvatno riješeno prihvatanje i 
odvodnja površinskih voda, što predstavlja veliki 
problem.

Stoga je jedan od osnovnih razloga poduzimanja 
ovog zahvata stvaranje boljih uvjeta saobraćajnog 
standarda, a time i boljih uvjeta razvitka ovog 
prostora. 
Uz zahtjev je priložen elaborat eksproprijacije, 
posjedovni listovi, kopije katastarskih planova, kao i 
zemljišnoknjižni izvadci nekretnina koje će biti 
obuhvaćene projektom.

Shodno odredbama Zakona o eksproprijaciji 
(„Službene novine FBiH“, broj 70/07, 36/10, 25/12, 
8/15 i 34/16) nekretnina se može eksproprisati kada je 
to potrebno za izgradnju saobraćajne infrastrukture, 
poslovnih i industrijskih zona, privrednih, 
komunalnih, zdravstvenih, prosvjetnih i objekata 
kulture, objekata odbrane, uprave i drugih objekata 
od javnog interesa kada se ocijeni da će se 
korištenjem nekretnine za koju se namjerava 
predložiti eksproprijacija u novoj namjeni postići 
veća korist od one koja se postizala korištenjem te 
nekretnine na dosadašnji način.

Nekretnina se može eksproprisati nakon što je, na 
način određen zakonom, utvrđen javni interes za 
izgradnju objekta, odnosno izvođenje dugih radova 
na toj nekretnini.

Eksproprijacija se može vršiti za potrebe Federacije 
BiH, kantona, grada, općine, javnih preduzeća, 
njihovih zavisnih društava u njihovom 100 % 
vlasništvu i javnih ustanova, ako zakonom nije 
drukčije određeno, čime isti dobijaju status korisnika 
eksproprijacije.

Eksproprijacijom nekretnine korisnik eksproprijacije 
stiče pravo da tu nekretninu koristi u svrhu radi koje je 
eksproprijacija izvršena.

Za eksproprisanu nekretninu vlasniku pripada 
naknada u drugoj nekretnini, a ako korisnik 
eksproprijacije ne može osigurati takvu nekretninu, 
naknada se određuje u novcu, u visini tržišne 
vrijednosti nekretnine koja se ekspropriše. Naknadu 
za eksproprisanu nekretninu snosi korisnik 
eksproprijacije. 

Članom 14. stav (4) Zakona o eksproprijaciji 
Federacije BiH („Službene novine FBiH“, broj 
70/07, 36/10, 25/12, 8/15 i 34/16) propisano je: „ 
Odluku o utvrđivanju javnog interesa za izgradnju 
objekta ili izvođenje radova na području općine 
donosi općinsko vijeće na čijem se području 
namjerava graditi objekat ili izvoditi radovi u skladu 
sa planskim dokumentima prostornog uređenja.“
 
Članom 16. stav (1) propisano je „ Prijedlog za 
utvrđivanje javnog interesa za eksproprijaciju 
podnosi lice koje prema odredbama ovog Zakona 
može biti korisnik eksproprijacije.“

Članom 21. stav (1) tačka 26. Statuta Grada Gradačac 
(„Službeni glasnik Grada Gradačac“, broj 10/22 ) 
određeno je da Gradsko vijeće u okviru svoje 
nadležnosti donosi pojedinačne i druge akte iz 
samoupravnog djelokruga u skladu sa zakonom i 
Statutom.

Uzimajući u obzir sve navedeno, predlaže se 
Gradskom vijeću Gradačac da predloženu odluku 
usvoji u prezentiranom tekstu. 

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj:01-04-167/26                   PREDSJEDAVAJUĆI
Datum:26.05.2026.god.          GRADSKOG VIJEĆA
G r a d a č a c                                 Nedžad Šećić, s.r.

4.

          Na osnovu člana  22. stav (2) Zakona o 
stvarnim pravima (“Službene novine FBiH”, broj 
66/13 i 100/13), člana 13. stav (2) alineja 5. i člana 35. 
Zakona o principima lokalne samouprave u FBiH 
(“Službene novine FBiH”, broj 49/06 i 51/09), člana 
10. stav (3) Zakona o cestama Federacije Bosne i 
Hercegovine (“Službene novine  Federacije BiH”, 
broj 12/2010) i člana 21. stav (1) tačka 7. Statuta 
Grada Gradačac („Službeni glasnik Grada 
Gradačac“, broj: 10/22), na prijedlog Gradonačelnika 
Grada Gradačac, Gradsko vijeće Grada Gradačac, na 
17. redovnoj sjednici održanoj 26.05.2026. godine,   
d o n o s i 

O D  L  U  K  U
o gubitku statusa javnog dobra

Član 1.

Utvrđuje se da su izgubila status javnog dobra-putevi 
i da ne služe više općoj upotrebi sljedeće 
nepokretnosti:

- k.č.br. 3412/1 Brod prilazni put  površine 231 m², 
- k.č.br. 3412/2 Brod prilazni put  površine 10 m², 
- k.č.br. 3440/1 Brod prilazni put  površine 194 m² 
- k.č.br. 3440/2 Brod prilazni put  površine 10 m², sve 
upisane u PL 254 i uknjižene u zk.ul.br.1745 
k.o.Vučkovci kao posjed i vlasništvo D.S. putevi sa 
1/1. 

Član 2.

Gradska služba za imovinsko-pravne i geodetske 
poslove i Zemljišno-knjižni ured Općinskog suda 
Gradačac će na nepokretnostima iz čl.1. ove odluke 
izvršiti brisanje dosadašnjeg upisa, te izvršiti upis 
posjeda odnosno uknjižbu prava vlasništva u korist 
Grada Gradačac sa 1/1.

Član 3.

Ova odluka stupa na snagu osmog dana od dana 
objavljivanja u "Službenom glasniku Grada 
Gradačac".  

                    
 O  b r  a  z  l  o  ž  e  nj  e

Gradskoj službi za imovinsko-pravne i geodetske 
poslove obratio se „Mat-Trade“ d.o.o. iz Gradačca, 
koga zastupa direktor Aščić Dževad shodno 
Aktuelnom izvodu iz sudskog registra Općinskog 
suda u Tuzli od 18.12.2025.god. odnosno Šefik 
Moćić po punomoći direktora Ov.br.20922 od 
10.10.2025. zahtjevom za zamjenu zemljišta, 
obzirom da bi nakon izvršene zamjene na parceli 
izgradio poslovni objekat-svadbeni salon.

Dana 03.11.2025. godine izvršen je uviđaj na licu 
mjesta u svrhu utvrđivanja šta je aktima prostorno-
planske dokumentacije predviđeno na predmetnom 
zemljištu, da li dio puta služi svrsi kao javno dobro 
odnosno da li može izgubiti status javnog dobra-
prilaznog puta.
U pisanom nalazu geodeta je navedeno da je nakon 
izvršenog uviđaja izvršeno cijepanje parcela na 
osnovu zaključka i grafičke skice, te su iskolčene 
novonastale parcele koje su propisno obilježene. 

Od strane Službe za komunalne poslove i prostorno 
uređenje dostavljen je nalaz br.06/2-19-3266/25 od 
05.11.2025. u kome je navedeno da je na licu mjesta, 
te uvida u planski dokument, a prema priloženoj 
kopiji katastarskog plana ustanovljeno da dijelovi 
parcela označenih kao: k.č.br.3412 i 3440 k.o. 
Vučkovci (javno dobro putevi) u površini od cca 432 
m² kao i dio parcele k.č.br.1845/1 k.o. Vučkovci u 
površini od cca 446 m² (predmet zamjene) jesu u 
naravi asvaltirane površine u vidu platoa.
Prema Planu prostorne organizacije koji kao grafički 
prilog br. 5 čini sastavni dio Regulacionog plana 
privredne zone Vučkovci u Gradačcu, na parceli 
1845/1 k.o. Vučkovci je planirana izgradnja 
poslovno-proizvodnog objekta, a što je prikazano na 
Izvodu iz navedenog plana u prilogu.
Dijelovi puta označeni kao:k.č.br.3412 i 3440 k.o. 
Vučkovci u ukupnoj površini od cca P=446 m², ne 
služe kao javno dobro te isti mogu izgubiti status 
javnog dobra, nakon čega se može izvršiti zamjena za 
dio parcele k.č.br.1845/1 k.o. Vučkovci u površini od 

cca 446 m2 pri čemu će se tačne površine zemljišta 
dobiti nakon izvršenog geodetskog cijepanja.
Na grafičkoj skici koja je priložena uz akt, dati su 
elementi potrebni za cijepanje i spajanje u svrhu 
zamjne dijelova postojećih prilaznih puteva na 
parcelama k.č.br.3412 i 3440 sa novoformiranim 
prilaznim putem na parceli označenoj kao: 
k.č.br.1845/1 k.o. Vučkovci.

Članom 10. stav 3. Zakona o cestama Federacije 
Bosne i Hercegovine (“Službene novine  Federacije 
BiH” , broj 12/2010) određeno je da odluku o statusu 
napuštenog dijela ceste, za lokalne ceste donosi 
nadležni gradski, odnosno općinski organ.

Članom 22. stav 2. Zakona o stvarnim pravima 
(„Službene novine FBiH“, broj 66/13 i 100/13), 
određeno je da nekretninama u vlasništvu osoba 
javnog prava (općina, grad, kanton, entitet, država, 
javno preduzeće, ustanove i dr.) raspolaže, upravlja i 
koristi ih tijelo koje je zato nadležno na osnovu 
zakona.

Članom 13. stav 2. alineja 5. Zakona o principima 
lokalne samouprave u FBiH je određeno da Vijeće u 
okviru svojih nadležnosti donosi odluke o 
upravljanju i raspolaganju imovinom jedinice lokalne 
samouprave, a članom 35. stav 2. je određeno da 
Vijeće odlučuje o pribavljanju, korištenju, 
upravljanju i raspolaganju imovinom jedinice lokalne 
samouprave.

Obzirom, da ne služe kao javno dobro dijelovi puta 
navedeni u članu 1. odluke,  predlaže se Gradskom 
vijeću Grada Gradačac da usvoji odluku u 
navedenom tekstu.
                                  
 

BOSNA I HERCEGOVINA
FERDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj: 01-04-168/26                 PREDSJEDAVAJUĆI
Datum:26.05.2026.god.         GRADSKOG  VIJEĆA
G r a d a č a c                              Nedžad Šećić, s.r.

5.

              Na osnovu člana  22. stav (2), člana 365. stav 
(1) i stav (3) tačka 5. Zakona o stvarnim pravima  
(“Službene novine FBiH”, broj  66/13 i 100/13), 
člana 13. stav (2) tačka 5. Zakona o principima 
lokalne samouprave u FBiH („Službene novine 
FBiH“, broj 49/06 i 51/09), člana 200. Zakona o 
upravnom postupku ("Službene novine FBiH", 
br.2/98,48/99 i 68/22) i  člana 21. stav (1) tačka 7. 
Statuta Grada Gradačac  (“Službeni glasnik Grada 
Gradačac”, broj 10/22) rješavajući po zahtjevu  
Subašić Nedžada sin Mehmedalije iz Gradačca  u 
predmetu  kupovina zemljišta neposrednom 
pogodbom radi oblikovnja građevinske parcele, na 
prijedlog Gradonačelnika Grada Gradačac, Gradsko 
vijeće Grada Gradačac, na 17. redovnoj sjednici 
održanoj 26.05.2026. godine, d o n o s i

R  J  E  Š  E  NJ  E

1. Odbija se zahtjev Subašić Nedžada sin 
Mehmedalije iz Gradačca za kupovinu zemljišta 
neposrednom pogodbom označenog kao :

  -  k .č .br.1545/2  OMLADINSKA ULICA 
oranica/njiva 4.klase površine 89 m², upisana u 
Pl 350 k.o.Gradačac I kao posjed Grada 
Gradačac sa 1/1, uknjižena u zk.ul.4209 
k.o.Gradačac I kao vlasništvo Grada Gradačac 
sa 1/1 a radi oblikovanja građevinske čestice 
označene kao:

-   k.č.br.1545/1 OMLADINSKA ULICA kuća i 
zgrada površine 90 m², dvorište površine 
198 m² i oranica/njiva 4.klase površine 234 m² 
upisana u Pl 4562 k.o.Gradačac I kao posjed 
Subašić Ajiše kći Fehima r. Ahmetagić sa 1/1, 
uknjižena u zk.ul.br.1939 k.o.Gradačac I kao 
vlasništvo Subašić Nedžada sin Mehmedalije iz 
Gradačca sa 1/1.

2. Ovo Rješenje će se objaviti u „Službenom glasniku 
Grada Gradačac’’.

O b  r  a  z  l  o  ž  e  nj  e

Gradskoj  službi za imovinsko-pravne i geodetske 
poslove obratio se Subašić Nedžad sin Mehmedalije 
iz Gradačca, zahtjevom za kupovinu k.č.br.1545/2 
OMLADINSKA ULICA
oranica/njiva 4.klase površine 89 m² k.o.Gradačac I 
posjednika i vlasnika Grada Gradačac sa 1/1, a radi 

oblikovanja  parcele označene k.č.br.1545/1 
OMLADINSKA ULICA kuća i zgrada površine 90 
m², dvorište površine 198 m² i oranica/njiva 4.klase 
površine 234 m² upisana u Pl 4562 k.o.Gradačac I kao 
posjed Subašić Ajiše kći Fehima r. Ahmetagić sa 1/1, 
uknjižena u zk.ul.br.1939 k.o.Gradačac I kao 
vlasništvo Subašić Nedžada sin Mehmedalije iz 
Gradačca sa 1/1. 

U zahtjevu za kupovinu predmetne parcele, naveo je 
da je parcela već duže vremena obrasla raznim 
rastinjem, koja se često pretvara u deponiju smeća, te 
bi eventualnom kupovinom parcele, mogao 
oblikovati svoju građevinsku česticu i znatnim 
ulaganjem (pošto se parcela nalazi ispod nivoa puta i 
močvarna je) dovesti u ekološko bolje stanje nego u 
kojem se parcela sada nalazi.

Povodom zahtjeva zakazan je uviđaj na licu mjesta , 
rukovodeći se načelom efikasnosti član 6. („Službene 
novine FBiH“.broj 2/98, 48/99 i 68/2022 ), obzirom 
da podnosilac zahtjeva radi u Tuzli, a kako je naveo u 
zahtjevu da je parcela oko 75 m obrasla raznim 
rastinjem, koja se često pretvara u deponiju smeća, to 
je i  Gradska služna za imovinsko-pravne i geodetske 
poslove zakazala uviđaj na parceli, koja je u 
vlasništvu i posjedu  Grada Gradačac ,samo uz 
prisustvo predstavnika Gradske službe za imovinsko-
pravne i geodetske poslove i predstavnika Gradske 
službe za komunalne poslove i prostorno uređenje.

U v i đ a j  j e  i z v r š e n  n a  l i c u  m j e s t a  d a n a 
23.04.2025.godine, kako bi se utvrdilo stanje na 
terenu i da li se predmetna parcela može prodati 
neposrednom pogodbom, radi oblikovanja parcele 
podnosioca zahtjeva. Na terenu je izvršena 
identifikacija predmetne parcele od strane 
predstavnika Gradske službe za imovinsko-pravne i 
geodetske poslove i konstatovano da je pola parcele 
asfaltirano, a pola izravnata površina na kojoj se 
nalazi ograda i stablo trešnje, a predstavnik Gradske 
službe za komunalne poslove i prostorno uređenje 
izjavila je da će dostaviti nalaz kada izvrši uvid u 
prostorno-plansku dokumentaciju.

Služba je uputila poziv i pozvala podnosioca 
zahtjeva, kako bi ga na usmenoj raspravi upoznala sa 
nalazom i mišljenjem Gradske službe za komunalne 
poslove i prostorno uređenje  pod brojem: 06/2-19-
1311/25 od 15.09.2025.godine i sa Izvodom iz 
Urbanističkog plana Gradačac 2020.godine, te je 
dana 31.10.2025.godine u prostorijama Gradske 
službe za imovinsko-pravne i geodetske poslove 
podnosilac zahtjeva upoznat sa nalazom i mišljenjem 
nadležne službe. 

U nalazu je navedeno između ostalog da je 
zaključkom u postupku prodaje parcele označene kao 
k.č.br.1542/2 k.o.Gradačac I  u svrhu oblikovanja 
građevinske  parcele označene kao k.č.br.1545/1 
k.o.Gradačac I naloženo da se nakon izvršenog 
uviđaja na licu mjesta dostavi stručno mišljenje u 
kojem će se navesti da li se parcela k.č.br.1545/2 
k.o.Gradačac I može pripojiti parceli k.č.br.1545/1 
k.o.Gradačac I radi oblikovanja građevinske parcele 
u vlasništvu podnosioca zahtjeva, kao i da se dostavi 
izvod iz prostorno-planske dokumentacije za 
predmetne parcele.

Nakon izvršenog uviđaja na licu mjesta, zatim u 
priloženu kopiju katastarskog plana, te uvida u važeći 
planski dokument-Urbanistički plan Gradačac 2020. 
godine, od strane predstavnika Odsjeka za prostorno 
uređenje, konstatovano je da predmetna parcela 
označena kao k.č.br.1545/2 k.o.Gradačac I ( sa 
upisanim pravom posjeda Grad Gradačac; po načinu 
korištenja oranica/njiva 4.klase po nazivu parcele -
Omladinska površine 89 m²) u svom većem dijelu cca 
2/3 je u naravi zelena površina, dok je preostali dio 
(cca 1/3) asfaltiran, pri čemu su zelena površina i 
asfaltirani dio međusobno odvojeni klasičnom 
žičanom ogradom. Predmetna parcela je ograđena sa 
dvije strane i to prema parceli k.č.br.1545/1 punom 
betonskom ogradom visine cca 1.6-1.8 m, a prema 
parceli 1540/1 aluminijskom ogradom visine cca 
0,9.-1,20 m. Od prilaznog puta označenog kao 
k.č.br.1546, kao i od parcele k.č.br.1542/1 , 
predmetna parcela nije ograđena.

Parcela označena kao k.č.br.1545/1 k.o.Gradačac I je 
prema priloženoj kopiji katastarskog plana u posjedu 
Subašić Fehima Ajiše r. Ahmetagić, po načinu 
korištenja je kuća i zgrada površine 90 m², dvorište 
površine 198 m², te oranica/njiva 4.klase površine 
234 m², a što čini ukupnu površinu od 522 m². 
Uvidom u orto-foto snimak iz 2022.godine, kao i na 
licu mjesta, uočeno je da je na toj parceli, 
sjeverozapadno od uplanjenog stambenog objekta, 
izgrađen i pomoćni objekat koji nije uplanjen u 
katastarskom operatu. Prikaz navedenog je dat na 
izvodu iz navednog orto-foto snimka u prilogu.

Obje predmetne parcele su u obuhvatu Urbanističkog 
plana Gradačac 2020.godine i nalaze se u 
definisanom užem urbanom području. Prema 
namjeni površina utvrđenoj navedenim planskim 
dokumentom, obje parcele se nalaze u zoni 
individualnog stanovanja. Prikaz navedenog je dat na 
Izvodu iz Urbanističkog plana Gradačac 2020. 
godine u prilogu.Odlukom o usvajanju i provođenju 
Urbanističkog plana Gradačac 2020.godine 
(„Sl.glasnik općine Gradačac, br. 6/01, 10/07,6/18 i 
9/18), koja čini sastavni dio tog plana, u članu 65. su 
propisane minimalne i maksimalne veličine 
građevinskih parcela za gradnju objekata u zonama 

individualnog stanovanja, shodno čemu iste u užem 
urbanom području iznose od min. 250 m² do max. 500 
m² (izuzetno 700 m²) . Na osnovu svega navedenog u 
prednjem nalazu dali su stručno mišljenje da parcela 
označena kao k.č.br.1542/2 k.o.Gradačac I u površini 
od 89 m², iako se naslanja na susjednu parcelu 
k.č.br.1545/1 k.o.Gradačac I, ne može biti 
predmetom prodaje u svrhu oblikovanja građevinske 
parcele označene kao k.č.br.1545/1 k.o.Gradačac I.
                                                
Također, dali su i obrazloženje u kojem je navedeno 
da je uporište za davanje takvog Stručnog mišljenja, 
utemeljeno  na osnovu zatečenog stanja na terenu, te 
shodno tome neispunjavanje urbanističko-tehničkih 
uslova propisanih Odlukom o usvajanju i provođenju 
Urbanističkog plana Gradačac 2020. Naime, parcela 
k.č.br.1545/2 k.o.Gradačac I je (prema konstovanom 
u prednjem nalazu) uređena površina (dijelom 
asfaltirana, a dijelom ozelenjena) i na istoj, prilikom 
uviđaja na licu mjesta, nije uočeno nelegalno 
odlaganje komunalnog otpada, tako da nisu tačni 
navodi podnosioca zahtjeva da je ta parcela 
pretvorena u deponiju smeća. U momentu uviđaja, ta 
parcela se koristila kao parking prostor i površina za 
saobraćajnu manipulaciju. Nadalje, ista je u 
vizuelnom smislu fizički odvojena visokim punim 
betonskim zidom (cca 1,60-1,8 m²) od parcele 
k.č.br.1545/1 k.o.Gradačac I.

Pored toga, ukupna površina parcele k.č.br.1545/1 od 
522 m², u naravi je potpuno formirana i uklapa se u 
raspon min. i max. definisanih veličina građevinskih 
parcela u užem urbanom području Gradačca, a što je u 
skladu sa odredbama Odluke o usvajanju i 
provođenju Urbanističkog plana Gradačac 
2020.godine. Izuzetak od max 700 m² veličine 
parcele se (u konkretnom slučaju), ne bi mogao 
primjeniti iz razloga što bi se potencijalnim 
o b l i k o v a n j e m / d o k o m p l e t i r a n j e m  p a r c e l e 
k.č.br.1545/1 dobila površina od 611 m², koja se ne bi 
mogla eventualno naknadno parcelisati u svrhu 
dobijanja dvije nove građevinske parcele, budući da 
smetnju za tu radnju predstavlja izgrađeni pomoćni 
objekat uz uplanjeni stambeni objekat, a slijedom 
čega bi se dobile parcele ispod navedenog Odlukom 
propisanog minimuma od 250 m².

Podnosilac zahtjeva upoznat je na raspravi sa 
stručnim mišljenjem službe i sa istim se nije složio, i 
zatražio da se dostavi ukupan nalaz i mišljenje radi 
boljeg sagledavanja sadržaja mišljenja, radi pisanja 
žalbe.

Obzirom na primjedbe podnosioca zahtjeva, to je 
Gradskoj službi za komunalne poslove i prostorno 
uređenje upućen zahtjev za izjašnjenje da li ostaju pri 
svom nalazu i stručnom mišljenju da parcela 
označena kao k.č.br.1542/2 k.o.Gradačac I u površini

od 89 m², iako se naslanja na susjednu parcelu 
k.č.br.1545/1 k.o.Gradačac I, ne može biti 
predmetom prodaje u svrhu oblikovanja građevinske 
parcele označene kao k.č.br.1545/1 k.o.Gradačac I.

U izjašnjenju Gradske službe za komunalne poslove i 
prostorno uređenje pod brojem: 06/2-19-3542/25 od 
20.11.2025.godine navedeno je između ostalog da je 
nakon razmataranja priloženog zapisnika o 
saslušanju stranke, uočeno da je podnosilac zahtjeva 
Subašić Nedžad uložio svojevrstan prigovor na Nalaz 
i stručno mišljenje ove Službe, smatrajući da (između 
ostalog), njegov zahtjev za kupovinu parcele 
k.č.br.1545/2 k.o.Gradačac I nije uopšte trebao biti 
predmetom javne rasprave, da je to suprotno 
odredbama gradske odluke, te da neke činjenice koje 
su navedene u tom nalazu, nisu tačne....

Uzimajući u obzir prethodno od ove službe dat nalaz i 
stručno mišljenje, te s tim u vezi iskazani prigovor 
podnosioca zahtjeva, zatim naknadno konstatovane 
okolnosti po pitanju statusa 
k.č.br.1545/2 ( sa aspekta urbanističko-tehničkih 
uslova i načina korištenja te parcele u datoj površini) 
kao i dosadašnju praksu u postupcima prodaje 
zemljišta putem neposredne pogodbe (u svrhu 
oblikovanja građevinske parcele) dali su izjašnjenje.

Ova Služba dala je izjašnjenje da parcela označena 
kao k.č.br.1545/2 k.č.Gradačac I (u vl. Grada 
Gradačac), zbog svoje male površine od 89 m², što je 
ispod minimalne površine od 250 m² za gradnju 
individualnih stambenih objekata, kako je utvrđeno 
članom 65.stav 1. Odluke  o usvajanju i provođenju 
Urbanističkog plana Gradačac 2020.godine 
(„Sl.glasnik općine Gradačac, br. 6/01, 10/07,6/18 i 
9/18),  kao i zbog nepostojanja interesa od strane 
gradske uprave da istu stavi u funkciju, odnosno 
namjensko korištenje na bilo koji način, ne može se 
prodati kao samostalna parcela, nego jedino u svrhu 
oblikovanja građevinske parcele. Nakon ponovnog 
razmatranja razloga podnosioca zahtjeva za 
kupovinom navedene parcele u svrhu oblikovanja 
svoje parcele označene kao k.č.br.1545/1, Služba je 
cijenila njegove navode da se ta gradska parcela često 
pretvara u deponiju smeća (iako zatečeno stanje te 
parcele prilikom obilaska terena u dva navrata nije 
bila zatrpana smećem). Imajući u vidu činjenicu da je 
parcela k.č.br.1545/2 fizički odvojena punim 
betonskim zidom cca 1,60-1,80 m² od parcele 
k.č.br.1545/1 k.o.Gradačac I u vl. podnosioca 
zahtjeva, što je (između ostalog), bilo razlog za 
negativno dato stručno mišljenje, a kako je navedeno 
u obrazloženju tog mišljenja. Shodno prednje 
navedenom, a radi ostavljanja mogućnosti i da 
prevashodno vlasnici susjednih parcela k.č.br.1540/1 
i 1542/1 obje k.o.Gradačac I (koje se takođe graniče 
sa parcelom k.č.br.1545/2 k.o.Gradačac I), 
eventualno učestvuju u postupku prodaje, ova Služba 

smatra da se prodaja parcele, može izvršiti isključivo 
u svrhu oblikovanja građevinske parcele, ali koja 
zbog transparentnosti postupka mora uključivati i 
druge potencijalno zainteresovane stranke.

Ovakav stav Služba temelji na činjenici da sve tri 
susjedne parcle koje se graniče sa parcelom 
k.č.br.1545/2 (iako su u naravi već formirane 
građevinske parcele odgovarajuće površine), 
ispunjavaju uslove po pitanju uklapanja u veličine 
građevinskih parcela za gradnju objekata u zonama 
individalnog stanovanja, shodno čemu iste u užem 
urbanom području iznose min 250 m² do max 500 
(izuzetno 700) m², a koje su propisane članom 65. 
stav (1) Odluke  o usvajanju i provođenju 
Urbanističkog plana Gradačac 2020.godine 
(prethodno navedeno u nalazu ove Službe br.06/2-19-
1311/25 od 15.09.2025.godine). 

Također su naveli da pored toga, u posljednje vrijeme 
kod sličnih postupaka prodaje nekretnine putem 
neposredne pogodbe, Gradsko pravobranilaštvo 
davalo negativno mišljenje, upravo iz razloga 
postojanja potencijalnog interesa prevashodno 
susjeda za kupovnom iste nekretnine za koju je 
zahtjev podnijelo samo jedno lice.

Kako bi se izbjegla takva situacija u ovom 
konkrenom slučaju, kao i zbog nemogućnosti 
stavaljanja parcele k.č.br.1545/2 k.o. Gradačac I u 
funkciju (namjensko korištenje na bilo koji način), 
smatraju da prodaju iste treba izvršiti u svrhu 
oblikovanja parcele, s tim da se postupak provodi 
putem licitacije ili ipak da Gradska služba za 
imovinsko-pravne i geodetske poslove tokom 
vođenja postupka, uključi u isti i vlasnike dviju 
susjednih parcela označenih kao k.č.br.1540/1 i 
1542/1 obje k.o.Gradačac I, kao zainteresovane 
stranke, koje bi potencijalno dale pisanu izjavu da 
nemaju interesa za kupovinu parcele k.č.br.1545/2. 
U tom slučaju bi se, po mišljenju ove Službe , ta 
parcela mogla prodati neposrednom pogodbom 
podnosiocu zahtjeva u svrhu oblikovanja njegova 
pracele k.č.br.1545/1. 

Nakon što je služba dostavila izjašnjenje, podnosilac 
zahtjeva je pozvan na usmenu raspravu da bi se 
upoznao sa istim , a kako se pozivu na raspravu nije 
odazvao , to je je izjašnjenje dostavljeno uz dopis i 
zatraženo da se o istom izjasni, da li ostaje pri 
podnesenom zahtjevu.

Podnosilac zahtjeva dostavio je 19.12.2025.godine 
izjašnjenje u kojem je između ostalog naveo, da 
ostaje u cjelosti pri podnesenom zahtjevu za 
kupovinu predmetne gradske parcele radi njenog 
objedinjavanja sa njegovom postojećom parcelom,

isključivo u svrhu korištenja kao okućnice, bez 
namjene ili formiranja nove građevinske parcele.

Također je naveo  da je u obrazloženju prvobitnog 
zahtjeva naveo da se predmetna parcela povremeno 
koristi kao neuređena površina na kojoj je dolazilo do 
odlaganja otpada.  Međutim da je stručna komisija u 
zapisniku sa prvog izlaska konstatovala da u 
momentu pregleda nije zatekla formiranu deponiju.

Istovremeno u istom zapisniku je utvrđeno da se 
predmetna gradska parcela faktički koristi od strane 
trećih lica bez formalno-pravnog osnova i to: jednim 
dijelom kao parking prostor, pri čemu je površina 
asfaltirana i ograđena žičanom ogradom, a drugim 
dijelom od strane vlasnika susjedne parcele za sijanje, 
odlaganje drva i drugih potreba.

Iz navedenog proizilazi da je predmetno zemljište u 
faktičkoj, ali ne i pravnoj upotrebi trećih lica, što 
predstavlja neuređeno imovinsko stanje. Nadalje 
ponovo ističe da se spominje deponija iako stručna 
komisija u ranijem zapisniku konstatovala da takvo 
stanje nije zatečeno.

Navodi da grad nema interesa za raspolaganje 
predmetnom parcelom zbog njene male površine je 
pravno neutemeljeno, jer grad prodajom ostvaruje 
prihod, parcela se ne može samostalno koristiti, mala 
površina predstavlja razlog za prodaju neposrednom 
pogodbom, a ne prepreku, te ne može prihvatiti 
obrazloženje da ne postoji interes grada za prodaju 
zemljišta.

Izričito se ne usaglašava sa prijedlogom, da se u 
postupak uvedu drugi vlasnici susjednih parcela, 
niti da se predmetno zemljište prodaje putem javne 
licitacije, jer takav pristup mijenja prirodu započetog 
postupka po njegovom zahtjevu, dovodi u 
nepovoljniji pravni položaj kao podnosioca prvog i 
konkretnog zahtjeva i nije zasnovan na važećim 
propisima.

Predmetna parcela po svojoj površini, položaju i 
namjeni ne predstavlja samostalnu građevinsku 
parcelu, te kao takva predstavlja logičan predmet 
prodaje vlasniku susjedne parcele radi objedinjavanja 
zemljišta.

Nadalje navodi da pozivanje na sugestije gradskog 
pravobranioca iz „dosadašnje prakse“ ne može 
predstavljati pravni osnov za odlučivanje u ovom 
postupku.

Odluke u upravnom postupku moraju biti zasnovane 
isključivo na važećim zakonima, odlukama i 
podzakonskim aktima, a ne na neformalnim 
mišljenjima ili preporukama, a obzirom na sve 
navedeno smatra da ne postoje zakonske niti 

činjenične preporuke za udovoljavanje zatjeva, te 
traži da nadležni organ nastavi postupak odlučivanja 
po podnesenom zahtjevu, ne uvoditi nove učesnike u 
postupak, ne mijenjati vrstu postupka prodaje, 
donijeti zakonitu, obrazloženu i na činjenicama 
zasnovanu odluku.

Nakon dostavljenog izjašnjenja podnosioca zahtjeva,  
u prostorije službe pristupio je Mrkonjić Edin kao 
zainteresovano lice za kupovinu parcele k.č.br. 
1545/2 k.o.Gradačac I, jer se predmetna parcela 
graniči sa njegovom parcelom k.č.br.1542/1 
k.o.Gradačac I. Upoznat je da se Gradskoj  službi za 
imovinsko-pravne i geodetske poslove već ranije 
obratio Subašić Nedžad sin Mehmedalije iz 
Gradačca, istim zahtjevom za kupovinu k.č.br.1545/2  
OMLADINSKA ULICA oranica/njiva 4.klase 
površine 89 m2 k.o.Gradačac I posjednika i vlasnika 
Grada Gradačac sa 1/1.

Također je upoznat između ostalog da je i Gradska 
služba za komunalne poslove i prostorno uređenje 
dana 20.11.2025.godine pod brojem: 06/2-19-
3542/25 dostavila izjašnjenje u kojem je  navedeno 
„da prevashodno i vlasnici susjednih parcela 
k.č.br.1540/1 i 1542/1 obje 
k.o.Gradačac I (koje se takođe graniče sa parcelom 
k.č.br.1545/2 k.o.Gradačac I), eventualno učestvuju u 
postupku prodaje,  i da služba smatra da se prodaja 
parcele, može izvršiti isključivo u svrhu oblikovanja 
građevinske parcele, ali koja zbog transparentnosti 
postupka mora uključivati i druge potencijalno 
zainteresirane stranke.“

Mrkonjić Edin kao vlasnik parcele k.č.br. 1542/1 koja 
se graniči sa parcelom k.č.br.1542/2 k.o.Gradačac I 
izrazio je zainteresovanost za kupovinu iste, a također 
pismo namjere za kupovinu predmetne parcele 
dostavili su Pamuković Džavid iz Gradačca i 
Omeragić Bedrudin iz Gradačca.

Na temelju savjesne i brižljive ocjene izvedenih 
dokaza, svakog pojedinačno i u njihovoj međusobnoj 
vezi, te na podlozi činjenica utvrđenih u postupku, 
odlučeno je kao u dispozitivu iz sljedećih razloga:
 
-podnosilac svojim zahtjevom traži  kupovinu 
k.č.br.1545/2  OMLADINSKA ULICA oranica/njiva 
4.klase površine 89 m² k.o.Gradačac I posjednika i 
vlasnika Grada Gradačac sa 1/1, a radi oblikovanja 
građevinske čestice označene k.č.br.1545/1 
OMLADINSKA ULICA kuća i zgrada površine 90 
m², dvorište površine 198 m² i oranica/njiva 4.klase 
površine 234 m² upisana u Pl 4562 k.o.Gradačac I kao 
posjed Subašić Ajiše kći Fehima r. Ahmetagić sa 1/1, 
uknjižena u zk.ul.br.1939 k.o.Gradačac I kao 
vlasništvo Subašić Nedžada sin Mehmedalije iz 
Gradačca sa 1/1. 

- članom 363. stav (1) Zakona o stvarnim pravima 
(“Službene novine FBiH”, broj 66/13 i 100/13), 
određeno da se nekretninama u vlasništvu Federacije, 
kantona i jedinica lokalne samuprave mogu 
raspolagati nadležna tijela tih jedinica samo na 
osnovu javnog konkursa i uz naknadu utvrđenu po 
tržišnoj cijeni, ako posebnim zakonom nije drugačije 
određeno, ali je izuzetak
predviđen u članu 363. stav (3) tačka 5. Zakona o 
stvarnim pravima kojim je propisano da se prodaja 
odnosno opterećenje pravom građenja nekretnina u 
vlasništvu Federacije, kantona i jedinica lokalne  
samouprave  izuzetno se može izvršiti neposrednom 
pogodbom, takstativno su nabrojani razlozi, a između 
ostalog radi oblikovanja građevinske čestice. 

-odluku o prodaji građevinske parcele neposrednom 
pogodbom radi oblikovanja služba priprema uz 
prethodno pribavljeno mišljenje Gradske službe za 
komunalne poslove i prostorno uređenje,  što je 
služba i učinila i pribavila mišljenje s kojim se nije 
složio podnosilac zahtjeva, te obzirom na primjedbe 
podnosioca zahtjeva, uputila zahtjev službi za 
izjašnjenje da li ostaju pri svom nalazu i stručnom 
mišljenju da parcela označena kao k.č.br.1542/2 
k.o.Gradačac I u površini od 89 m2, iako se naslanja 
na susjednu parcelu k.č.br.1545/1 k.o.Gradačac I, ne 
može biti predmetom prodaje u svrhu oblikovanja 
građevinske parcele označene kao k.č.br.1545/1 
k.o.Gradačac I.

-nadležna je služba u svom ponovnom izjašnjenu 
navela da se prodaja k.č.br.1545/2 k.o.Gradačac I 
treba izvršiti u svrhu oblikovanja parcele, s tim da se 
postupak provodi putem licitacije ili ipak da Gradska 
služba za imovinsko-pravne i geodetske poslove 
tokom vođenja postupka, uključi u isti i vlasnike 
dviju susjednih parcela označenih kao k.č.br.1540/1 i 
1542/1 obje k.o.Gradačac I, kao zainteresovane 
stranke, koje bi potencijalno dale pisanu izjavu da 
nemaju interesa za kupovinu parcele k.č.br.1545/2. U 
tom slučaju bi se, po mišljenju ove Službe , ta parcela 
mogla prodati neposrednom pogodbom podnosiocu 
zahtjeva u svrhu oblikovanja njegova pracele 
k.č.br.1545/1. 

- podnosilac zahtjeva  dostavio je 19.12.2025.godine 
izjašnjenje u kojem je između ostalog naveo, da 
ostaje u cjelosti pri podnesenom zahtjevu za 
kupovinu predmetne gradske parcele radi njenog 
objedinjavanja sa njegovom postojećom parcelom, 
isključivo u svrhu korištenja kao okućnice, bez 
namjene ili formiranja nove građevinske parcele, kao 
i da se izričito ne usaglašava sa prijedlogom, da se u 
postupak uvedu drugi vlasnici susjednih parcela, niti 
da se predmetno  zemljište prodaje putem javne 
licitacije, jer takav pristup mijenja prirodu započetog 

postupka po njegovom zahtjevu, dovodi u 
nepovoljniji pravni položaj kao podnosioca prvog i 
konkretnog zahtjeva i nije zasnovan na važećim 
propisima, a također je i naveo da je predmetno 
zemljište u faktičkoj, ali ne i pravnoj upotrebi trećih 
lica, što predstavlja neuređeno imovinsko stanje.

-Mrkonjić Edin kao vlasnik parcele k.č.br. 1542/1 
koja se graniči  sa parcelom k.č.br.1542/2 
k.o.Gradačac I izrazio je zainteresovanost za 
kupovinu iste, a tako je i nadležna služba u svom 
izjašenjenju navela da je potrebno uključiti i vlasnike 
dviju susjednih parcela označenih kao k.č.br.1540/1 i 
k.č.br.1542/1 k.o.Gradačac I, a pismo namjere za 
kupovinu predmetne parcele uputili su Omeragić 
Bedrudin iz Gradačca i Pamuković Džavid iz 
Gradačca.   

Članom 22. stav (2) Zakona o stvarnim pravima 
(„Službene novine FBiH“, broj 66/13 i 100/13), 
određeno je da nekretninama u vlasništvu osoba 
javnog prava (općina, grad, kanton, entitet, država, 
javno preduzeće, ustanove i dr.) raspolaže, upravlja i 
koristi tijelo koje je zato nadležno na osnovu zakona.

Članom 363. stav (1) Zakona o stvarnim pravima 
(“Službene novine FBiH”, broj 66/13 i 100/13), 
određeno da se nekretninama u vlasništvu Federacije, 
kantona i jedinica lokalne samuprave mogu 
raspolagati nadležna tijela tih jedinica samo na 
osnovu javnog konkursa i uz naknadu utvrđenu po 
tržišnoj cijeni, ako posebnim zakonom nije drugačije 
određeno

Članom 363. stav (3) tačka 5. Zakona o stvarnim 
pravima (“Službene novine FBiH”, broj  66/13 i 
100/13) određeno je da se prodaja odnosno 
opterećenje pravom građenja nekretnina u vlasništvu 
Federacije, kantona i jedinica lokalne  samouprave 
izuzetno se može izvršiti neposrednom pogodbom, 
takstativno su nabrojani razlozi, između ostalog radi 
oblikovanja građevinske čestice. 

Članom 13.stav (2) tačka 5. Zakona o principima 
lokalne samouprave je određeno da 
organ odlučivanja jedinice lokalne samouprave 
općinsko vijeće u općini, a gradsko vijeće u gradu u 
okviru svoje nadležnosti donosi odluke o upravljanju 
i  raspolaganju imovinom jedinice lokalne 
samouprave.

Članom 21. tačka 7. Statuta Grada Gradačac 
(“Službeni glasnik Grada Gradača,,, broj 10/22) je 
određeno da Gradsko vijeće u okviru svoje 
nadležnosti  donosi odluke o upravljanju i 
raspolaganju imovinom Grada.

Kako podnosilac zahtjeva ostaje i dalje pri 
podnesenom zahtjevu, kao i izričito se ne usaglašava 
sa prijedlogom da se u postupak uvedu drugi vlasnici 
susjednih parcela, niti da se predmetno zemljište 
prodaje putem javne licitacije, o čemu on nije 
nadležan da odlučuje, a zainteresovanost za kupovinu 
iskazo je i vlasnik susjedne parcele koja se graniči sa 
predmetnom parcelom, kao i druga lica, to u 
konkretnom slučaju nisu ispunjeni uslovi da bi se 
podnosiocu zahtjeva izvršila prodaja neposrednom 
pogodbom radi oblikovanja građevinske čestice, te je 
valjalo odlučiti kao u dispozitivu rješenja.

POUKA O PRAVNOM LIJEKU:

Protiv ovog rješenja ne može se izjaviti žalba, ali se 
može pokrenuti upravni spor podnošenjem tužbe kod 
Kantonalnog suda u Tuzli, u roku od 30 dana od dana 
prijema rješenja.                                                                                                
                                                

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -      
                      

Broj: 01-04-169-26                  PREDSJEDAVAJUĆI                  
Datum:26.05.2026.god.          GRADSKOG VIJEĆA                                                                                                               
G r a d a č a c                                Nedžad Šećić, s.r.

6.

 Na osnovu člana 13. stav (2) alineja 5. 
Zakona o principima lokalne samouprave u FBiH 
(„Službene novine F BiH“, broj: 49/06 i 51/09), člana 
19. Zakona o građevinskom zemljištu („Službene 
novine F BiH“, broj:25/03, 16/04), člana 200. Zakona 
o upravnom postupku (“Službene novine FBiH” broj: 
2/98 i 61/22) i  člana 21. stav (1) tačka 7. Statuta 
Grada Gradačac ("Službeni glasnik Grada 
Gradačac", broj:10/22), rješavajući po zahtjevu  IMK 
“Kula” d.o.o. iz Gradačca za zamjenu zemljišta sa 
Gradom Gradačac, na prijedlog Gradonačelnika 
Grada Gradačac, Gradsko vijeće Grada Gradačac, na 
17. redovnoj sjednici održanoj 26.05.2026.godine,    
d o n o s i

R   J   E   Š   E   N J   E

Odbija se zahtjev IMK “Kula” d.o.o. iz Gradačca za 

zamjenu zemljišta sa Gradom Gradačac, označeno 
kao:

- k.č.br. 459/1 zvana “Varoš”, stambeno-
poslovna zgrada površine 670 m² i dvorište 
površine 1004 m², upisana u PL 276 i 
zk.ul.br. 3920 k.o. Gradačac II i

       - k.č.br.459/3 zvana “Tvornica Kula”, oranica 
njiva 4.klase površine 221 m² upisana u PL 
276 i zk.ul.br. 1002 k.o. Gradačac II, 

za zemljište označeno kao:
- k.č.br.459/2 zvana “Gradašnica novo 

korito”, ostalo neplodno zemljište površine 
463 m² upisana u PL 286 i zk.ul.br. 4072 k.o. 
Gradačac II posjed i vlasništvo Grada 
Gradačac sa 1/1.

O b r a z l o ž e nj e

Ovoj službi obratila se IMK „Kula“ d.o.o. Gradačac 
koju zastupa direktor Novalić Mirsad, shodno 
aktuelnom izvodu iz sudskog registra, zahtjevom za 
zamjenu zemljišta sa Gradom Gradačac jer pored 
parcele u njihovom vlasništvu označene kao: 
k.č.br.459/1 k.o. Gradačac II prolazi put koji dijelom 
zauzima njihovu parcelu, a gabaritima je uređen tako 
da je dužinom uz njihovu parcelu uzurpirao granice 
parcele. Navode da se sa druge strane objekta nalazi 
parcela 459/2 k.o. Gradačac II u vlasništvu Grada 
Gradačac, koja siječe njihove parcele 459/1 i 459/3, 
te zbog toga imaju probleme prilikom redovne 
upotrebe, jer se dio parkirališta nalazi na parceli 
459/2 k.o. Gradačac II. Zainteresovani su za zamjenu 
zemljišta na način da daju dio parcele koji je 
uzurpiran putem, za dio zemljišta sa druge strane 
objekta, uz eventualnu naknadu sa njihove strane, 
ukoliko bude potrebno.

Uz zahtjev su priložili sljedeću dokumentaciju:
- rješenje o izmjenama rješenja o urbanističkoj 
saglasnosti broj:06/1-19-1-2512/20 od 09.11.2020.
- aktuelan izvod iz sudskog registra Općinskog suda u 
Tuzli.

Služba je po službenoj dužnosti prikupila sljedeću 
dokumentaciju:
- kopije katastarskog plana od 19.08.2025.
- zk izvode od 25.08.2025.
- kopiju katastarskog plana od 15.01.2026. (za internu 
upotrebu),
- stručnu ocjenu komisije za davanje stručnih ocjena 
u postupku izdavanja urbanističkih saglasnosti od 
17.02.2009.
- rješenje o izmjenama lokacijske informacije 
br.06/1-19-1-402/21 od 05.03.2021.
- rješenje o izmjenama odobrenja za građenje br.06/1-
19-2-399/21 od 12.03.2021.

Postupajući po zahtjevu, izvršen je uviđaj na licu 
mjesta, te je od strane Službe za komunalne poslove i 
prostorno uređenje pribavljen nalaz i stručno 
mišljenje u kome je navedeno da je Regulacionim 
planom „Centar“ (prema urbanističkom rješenju) 
predviđena izgradnja objekta kolektivnog stanovanja 
sa sadržajima centra, odnosno stambeno-poslovnog 
objekta sa pratećim vanjskim uređenjem i sadržajima 
(pristupna saobraćajnica sa ulazno/izlaznom rampom 
u objekat, te vanjskim parkinzima), za koji je Planom 
parcelacije predviđena pripadajuća parcela (na 
izvodu iz Regulacionog plana-plan parcelacije- 
označena brojem 641). Služba smatra da predmetno 
zemljište nije privedeno namjeni shodno Planu 
parcelacije kao sastavnom dijelu Regulacionog 
plana, jer je u tačci IV nalaza opisano, te na izvodu iz 
Plana parcelacije RP-a „Centar“ grafički prikazano 
šest katastarskih parcela, od kojih su četiri u 
vlasništvu IMK „Kula“ d.o.o. Gradačac, a dvije u 
vlasništvu Grada Gradačac, koje sve kao takve (sa 
planiranim pratećim vanjskim uređenjem i 
sadržajima) čine jedinstvenu pripadajuću parcelu za 
predmetni stambeno-poslovni objekat. 
Ovakav stav, sa aspekta primjene i provođenja 
navedenog Regulacionog plana po pitanju utvrđene 
namjene i pripadajuće parcele, služba temelji na 
činjenici da je parcela 459/2 oblikom i površinom u 
funkcionalnom smislu, presjekla odnosno narušila 
konceptualno urbanističko rješenje predviđeno 
Regulacionim planom „Centar“, te da je evidentno da 
(kako u naravi tako i prema stanju parking mjesta, 
shodno skici snimanja), samo IMK „Kula“ d.o.o. 
može na funkcionalan način koristiti spornu parcelu 
459/2, pri čemu je od naročite važnosti činjenica da je 
ta parcela, zajedno sa parcelom 459/5 (obje u 
vlasništvu Grada Gradačac), ušla u obuhvat parcele 
planirane Regulacionim planom „Centar“. 
Iz tih razloga, kao i činjenice da se tokom izgradnje 
predmetnog objekta nije znalo da je asfaltirana 
saobraćajnica (k.č.br. 438/1) ušla u dio parcela koje 
su u vlasništvu IMK „Kula“, odnosno da je ta 
činjenica ustanovljena tek izradom geodetskog 
snimka, služba je mišljenja da se može izvršiti 
zamjena dijelova parcela (označenih na skici 
snimanja P1,P2 i P3 u površini od 158 m², vlasnika 
IMK „Kula“ d.o.o. Gradačac, za zemljište označeno 
kao dio P4 i P5 u ukupnoj površini 308 m², vlasnika 
Grad Gradačac.  
Na temelju savjesne i brižljive ocjene izvedenih 
dokaza, svakog pojedinačno i u njihovoj međusobnoj 
vezi, te na podlozi činjenica utvrđenih u postupku 
koje su od značaja za rješavanje, odlučeno je kao u 
dispozitivu iz sljedećih razloga:
- podnosioci zahtjevom traže zamjenu dijelova 
parcela koje su u njihovom suvlasništvu i vlasništvu, 
označene kao: k.č.br. 459/1 i 459/3 k.o. Gradačac II, 
za zemljište označeno kao:
- k.č.br.459/2 k.o. Gradačac II u vlasništvu Grada 
Gradačac.

Parcela k.č. 459/1 predstavlja izgrađeno građevinsko 
zemljište na kome se nalazi izgrađena stambeno-
poslovna zgrada koja je uplanjena u katastru 
zemljišta i upisana u zemljišnoj knjizi, etažirana, a što 
je vidljivo iz kopije katastarskog plana i zemljišno-
knjižnog izvatka za uložak 3920, 

- formiranje građevinskih parcela na takvom 
zemljištu se vrši na osnovu izdate urbanističke 
saglasnosti odnosno lokacijske informacije, u skladu 
sa planskom dokumentacijom i važećim propisima, a 
u konkretnom slučaju izdato je:
Rješenje o izmjenama rješenja o urbanističkoj 
saglasnosti broj: 06/1-19-1-2512/20 od 09.11.2020., 
Rješenje o izmjenama lokacijske informacije 
broj:06/1-19-1-402/21 od 05.03.2021. i Rješenje o 
izmjenama odobrenja za građenje broj 06/1-19-2-
399/21 od 12.03.2021.,

- izgradnja postojećeg objekta je podrazumijevala 
prethodno utvrđivanje i definisanje građevinske 
parcele tog objekta, te je zemljište za redovnu 
upotrebu objekta odnosno građevinska parcela 
„inkorporirana“ u rješenju o davanju lokacijske 
informacije
(član 66. stav 5. Zakona o prostornom uređenju i 
građenju TK: lokacijska informacija se izdaje za 
cijelu građevinsku parcelu koja je namijenjena za 
gradnju građevine ili drugi zahvat u prostoru), a koja 
prema propisima o prostornom uređenju predstavlja 
osnov utvrđivanja i formiranja građevinske parcele, 

- stoga cijepanje predmetne parele radi zamjene nije 
moguće provesti, jer da je cijepanje parcele trebalo 
biti provedeno u skladu sa urbanističkom saglasnošću 
ili konkretno lokacijskom informacijom koja definiše 
građevinsku parcelu, to bi bilo provedeno mnogo 
ranije na osnovu tih akata, a svakako prije izdavanja 
građevinske dozvole i konačne izgradnje i uknjižbe 
objekta sa pripadajućim zemljištem, 

- cijepanje predmetne parele radi zamjene nije 
moguće provesti jer za to postoje ograničenja 
predviđena članom 19. Zakona o građevinskom 
zemljištu koji propisuje da se oblik i površina parcele 
gradskog građevinskog zemljišta može mijenjati 
samo u skladu sa postupkom privođenja zemljišta 
namjeni, na osnovu regulacionog plana ili plana 
parcelacije, postojeća građevinska parela odgovara 
katastarskoj parceli, te se ni prema važećim 
propisima iz oblasti prostornog uređenja koji 
propisuju uslove formiranja građevinskih parcela, ne 
može mijenjati,

- podnosilac zahtjeva traži u zamjenu parcelu 
označenu kao: 459/2 Gradašnica novo korito ostalo 
neplodno zemljište površine 463 m² upisana u PL 286 
i zk.ul.br. 4072 k.o. Gradačac II, koja u naravi 
predstavlja natkriveno korito rijeke Gradašnice i koja

je u postupku eksproprijacije oduzeta od ranijeg 
vlasnika IMK „Kula“ doo radi rekonstrukcije 
saobraćajnice „Varoš“, a na ime naknade data je u 
zamjenu druga odgovarajuća nekretnina. Obzirom da 
je rekonstrukcija saobraćajnice završena, izdata je 
upotrebna dozvola za saobraćajnicu, zemljište služi 
svrsi eksproprijacije, dakle privedeno je namjeni, 

- shodo odredbama Zakona o građevinskom 
zemljištu, investitor građevine je dužan da plati 
naknadu za uređenje zemljišta ili da o svom trošku 
izvrši uređenje na cijeloj površini građevinske 
parcele, a što se određuje rješenjem o urbanističkoj 
saglasnosti.
Prema navedenoj dokumentaciji koju je podnosilac 
zahtjeva pribavio prije izgradnje objekta, pod tačkom 
13 -vanjsko uređenje- određeno je da je u toku 
građenja objekta potrebno izvršiti uređenje 
kompletne lokacije, kako pripadajuće građevinske 
parcele za objekat označene kao: 459/1, tako i 
dijelove susjednih parcela koje su u vlasništvu 
podnosioca zahtjeva, ali  i parcela koje su u 
vlasništvu Grada Gradačac, te neuređenog dijela 
trotoara uz Ulicu Sviračka.
Dakle, obzirom da vanjsko uređenje predviđa 
izgradnju dijela kolsko-pješačkog prilaza sa 
dijelovima vanjskih parkinga, stepeništa i rampe uz 
Ulicu Sviračka, te dijelove slobodnih pješačkih i 
zelenih površina i na dvjema parcelama u vlasništvu 
Grada Gradačac i predstavlja neophodan sadržaj 
predmetnom kolektivnom stambeno-poslovnom 
objektu, dozvoljena je izgradnja tj. uređenje dijela 
kolsko-pješačkog prilaza sa dijelovima parking 
mjesta, stepeništem i rampom uz Ulicu Sviračka koji 
će služiti svima pod jednakim uslovima, a ne samo 
etažnim vlasnicima predmetnog objekta. 
Parcele koje su u vlasništvu Grada Gradačac, a dio su 
vanjskog uređenja podnosioca zahtjeva, ne ulaze u 
sastav građevinske parcele koja je data za izgradnju 
objekta,   

- na osnovu čl. 30. Zakona o zemljišnim knjigama 
uložak broj 3920  u koji je upisana parcela 459/1 k.o. 
Gradačac II je zatvoren. Na istoj se nalazi izgrađena 
stambeno-poslovna zgrada koja je uplanjena u 
katastru zemljišta i upisana u zemljišnoj  knjizi, za 
svako vlasništvo na stanu uspostavljen je poseban 
zemljišnoknjižni uložak, a zemljišnoknjižni uložak 
zemljišta se po službenoj dužnosti zatvara.
U zemljišnoknjižnom ulošku stana se upisuje 
posebno vlasništvo koje pripada suvlasničkom dijelu 
i kao ograničenje suvlasništva priznavanje prava 
posebnog vlasništva koja pripadaju drugim 
suvlasničkim dijelovima.
Uspostavljeno je etažno vlasništvo u skladu sa 
članom 349. Zakona o stvarnim pravima, odnosno 
vlasništvo posebnog dijela nekretnine koje se 
neodvojivo povezuje s određenim suvlasničkim 
dijelom cijele nekretnine koju čine zgrada i zemljište. 

Dakle, vlasnici stanova su suvlasnici na zemljištu pod 
objektom i koje služi za redovnu upotrebu objekta, a 
za koje je zahtjev podnijelo IMK „Kula“ d.o.o. 
Gradačac.  
Dana 27.04.2026.god. u prostorijama službe održana 
je usmena rasprava na kojoj je podnosilac zahtjeva 
izjavio da je podnio zahtjev za zamjenu zemljišta sa 
Gradom, te ukoliko nije moguće izvršiti zamjenu 
traži da mu Grad Gradačac plati zemljište na kome je 
od strane službi Grada asvaltiran put. 
Obzirom da je u konkretnoj situaciji riječ o 
izgrađenom građevinskom zemljištu na kome se 
nalazi stambeno-poslovna zgrada koja je uplanjena u 
katastru zemljišta i upisana u zemljišnoj knjizi, a za 
koju je prethodno izdata lokacijska informacija  
kojom je utvrđena građevinska parcela, zatim 
rješenje o odobrenju za građenje, a nakon izgradnje 
izdata i upotrebna dozvola, jeste zemljište privedeno 
namjeni u skladu sa Regulacionim planom, na 
temelju koga je i izdata navedena dokumentacija.
Na isto se i primjenjuje odredba člana 19. Zakona o 
građevinskom zemljištu da se oblik i površina parcele 
građevinskog zemljišta može mijenjati samo u skladu 
sa postupkom privođenja zemljišta namjeni, na 
osnovu regulacionog plana ili plana parcelacije, što 
predstavlja prepreku za cijepanje parcela radi 
zamjene.
Suvlasnici na zemljištu označenom kao.k.č.br. 459/1 
su i vlasnici stanova, dakle etažni vlasnici, a zemljište 
koje podnosilac zahtjeva traži u zamjenu je 
eksproprisano i služi svrsi, dakle privedeno je 
namjeni regulacijom i natkrivanjem korita 
Gradašnice, u naravi predstavlja opće dobro koje je u 
upotrebi svih, dobrom se pod načelom jednakosti 
upotebe može služiti svatko, na način da korištenjem 
jednog subjekta ne budu uskraćeni u mogućnosti 
korištenja drugi, pojedinac se dobrom ne može služiti 
na način da se drugome onemogući ili ometa 
korištenje, a  u pravilu se koriste besplatno, stoga je 
odlučeno kao u dispozitivu rješenja.

POUKA O PRAVNOM SREDSTVU:

Protiv ovog rješenja ne može se izjaviti žalba ali se 
može pokrenuti upravni spor podnošenjem tužbe 
kod Kantonalnog suda u Tuzli, u roku od 30 dana 
od dana prijema rješenja.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI  KANTON
GRAD GRADAČAC

- Gradsko vijeće -

Broj: 01-04-170/26                PREDSJEDAVAJUĆI
Datum:26.05.2026.god.        GRADSKOG VIJEĆA
G r a d a č a c                          Nedžad Šećić, s.r.

7.

 Na osnovu člana 13. stav (2) alineja 8. 
Zakona o principima lokalne samouprave u 
Federaciji BiH („Službene novine FBiH“, broj: 49/06 
i 51/09) i člana 21. stav (1) tačka 10. Statuta Grada 
Gradačac („Službeni glasnik Grada Gradačac“, broj 
10/22), na prijedlog Gradonačelnika Grada 
Gradačac, Gradsko vijeće Grada Gradačac, na 17. 
redovnoj sjednici održanoj 26.05.2026. godine,   
d o n o s i 

P R O G R A M
zauzimanja javnih površina

Član 1.

Ovim Programom utvrđuju se lokacije za zauzimanje 
javnih površina na teritoriji Grada Gradačac u svrhu 
postavljanja privremenih objekata montažno – 
demontažne izvedbe, privremeno, na određenoj 
lokaciji za potrebe organizovanja i održavanja javnih 
manifestacija, sajmova, obilježavanja posebnih 
datuma i praznika, zabavnih aktivnosti, ljetnih i 
zimskih bašti, tendi, izlaganja robe ispred i izvan 
objekata sa tezgama, postavljanja reklamnih panoa i 
bilborda, tezgi za prodaju cvijeća, ukrasnih predmeta, 
čestitki, suvenira i slično.

Član 2.

Za privremeno zauzimanje javnih površina u svrhu 
postavljanja privremenih objekata tipa kiosk, najviše 

2
do 12 m , određuju se slijedeće lokacije: 

1. Ulica Titova, preko puta robne kuće, zona I, 
dva (2) kioska;

2. Ulica Husein – kapetana Gradaščevića kod 
sportske dvorane „Skenderija“, zona I, jedan 
(1) kiosk;

3. Ulica Sarajevska, preko puta autobuske 
stanice, odnosno desna strana jednosmjerne 
ulice, zona II, jedan (1) kiosk;

4. Ulica Sarajevska, uz krug fabrike IMK 
„Kula“, zona VI, jedan (1) kiosk.

Lokacije iz prethodnog stava ovog člana prikazane su 
na Grafičkoj skci 1, koja se nalazi u prilogu ovog 
Programa i čini njegov sastavni dio. 

Namjena objekata iz stava 1. ovog člana je prodaja 
štampe i trafik-robe, uz mogućnost obavljanja usluga 
kopiranja.

U arhitektonsko-oblikovnom smislu, objekti iz stava 
1. ovog člana su tipski, odnosno jednoobrazni, 
četverougaonog (pravougaonog ili kvadratnog) 
oblika,  izrađeni od montažno-demontažne 

konstrukcije, od aluminijskog ili drugog metalnog 
materijala otporanog na vanjske uticaje, koroziju i 
hrđu, termički izolovani, “metalik” sive boje, sa 
ugrađenim adekvatnim staklenim plohama, 
izložbenom tezgom za novine i nadstrešnicom u vidu 
tende ili prepuštene atike. Reklamni detalji i boje 
nadstrešnice, mogu se izvesti po slobodnom izboru 
vlasnika kioska, odnosno privremenog korisnika 
dodijeljene javne površine.

Za postavljanje privremenih objekata iz stava 1. ovog 
člana nije potrebno odobrenje za građenje, u skladu sa 
članom 109. Zakona o prostornom uređenju i 
građenju („Službene novine Tuzlanskog kantona“, 
broj: 6/14, 4/13, 15/13, 3/15, 3/15, 2/16, 4/17, 22/22 i 
20/23), ali je odabrani korisnik dužan od gradske 
službe nadležne za prostorno uređenje pribaviti 
s t r u č n o  m i š l j e n j e ,  o d n o s n o  u v j e r e n j e  o 
nepromijenjenim uslovima zauzimanja javne 
površine.

Član 3.

Za privremeno zauzimanje javnih površina radi 
postavljanja montažno – demontažnih mobilnih 
kućica i tipskih štandova Grada Gradačac, za potrebe 
održavanja javnih manifestacija,  sajmova, 
obilježavanja posebnih datuma, praznika i slično, a u 
svrhu prodaje sezonskog cvijeća, ukrasnih predmeta, 
ručnih radova, umjetnina, čestitki, suvenira, knjiga, 
balona, proizvoda iz slatkog programa, zdrave hrane, 
kao i postavljanje rashladnih uređaja za prodaju 
sladoleda i osvježavajućih napitaka, uređaja za uličnu 
proizvodnju i prodaju kokica, pečenje kestenja, 
kukuruza i palačinaka i slično, određuju se slijedeće 
lokacije:

1. Trg „Alije Izetbegovića“, zona I;
2. Gradski park, zona I;
3. Park „Stara banja“, zona III, zona IV i zona 

VI; 
4. Ulica Husein – kapetana Gradaščevića, na 

šetališu „Aleja“, na potezu od Gradskog kina 
do sportske dvorna Skenderija, zona I.

Član 4.

Za privremeno zauzimanje javnih površina u svrhu 
postavljanja tezgi za prodaju sezonskog cvijeća, 
ukrasnih predmeta, ručnih radova,  grnčarija, 
umjetnina, čestitki, suvenira, knjiga, balona, domaćih 
proizvoda, proizvoda iz slatkog programa i zdrave 
hrane, kao i postavljanje rashladnih uređaja za 
prodaju sladoleda i osvježavajućih napitaka, uređaja 
za uličnu proizvodnju i prodaju kokica, pečenje 
kestenja, kukuruza i palačinaka, izlaganje reklamnog 
i propagandnog materijala, određuju se slijedeće 
lokacije: 

1. Trg „Alije Izetbegovića“, zona I;
2. Gradski park, zona I;
3. Park „Stara banja“, zona III, zona IV i zona 

VI; 
4. Ulica Husein – kapetana Gradaščevića, na 

šetališu „Aleja“, na potezu od Gradskog kina 
do sportske dvorna Skenderija, zona I.

Član 5.

Za privremeno zauzimanje javnih površina u svrhu 
postavljanja mobilnih zabavnih atrakcija za djecu 
koje svojim dimenzijama i kapacitetom ne 
narušavaju funkcionalnost i prohodnost javne 
površine, tipa dječijeg vozića, određuju se lokacije 
kako slijedi:

1. Trg „Alije Izetbegovića“, zona I;
2. Gradski park, zona I;
3. Park „Stara banja“,  zona III, zona IV i zona 

VI.

Član 6.

Privremeno zauzimanje javnih površina u svrhu 
postavljanja ljetnih i zimskih bašti, tendi i drugih 
montažno-demontažnih privremenih objekata ispred 
ugostiteljskih i drugih poslovnih objekata, može se 
vršiti na lokacijama gdje se ovi objekti nalaze.

Član 7.

Na javnim površinama koje svojim položajem, 
u r eđen j em i  p r i s t upačnošću  i spun j ava ju 
urbanističko-tehničke i druge uslove, mogu se 
postaviti slijedeće vrste reklamnih panoa: 

1. stubni reklamni pano tipskih karakteristika 
kao “Španmaster” i sl.;

2. reklamni pano tipskih karakteristika kao 
“City Light” i sl.;

3. reklamni pano tipskih  karakteristika 
kao”Jumbo”, “Billboard”, “Backlight”, 
"Display" i sl.;

4. rek lamni  pano  t ipa  z idnog  p la tna , 
karakteristika kao ”Wallscape” i sl.

Član 8. 

Stubni reklamni panoi tipskih karakteristika kao 
„Španmaster“ i slični, mogu se postaviti na postojeće 
visoke metalne i betonske rasvjetne stubove u 
vlasništvu Grada Gradačac jednostrano, u ulicama 
Sarajevska, Husein – kapetana Gradaščevića, 
Sv i račka ,  Jos ipa  Š ibe ra ,  i  d i j e lom u l i ce 
Hadžiefendijina.
 
Reklamni panoi iz stava 1. ovog člana mogu se 

postaviti i na druge postojeće visoke rasvjetne 
stubove u vlasništvu Grada Gradačac na cijeloj 
teritoriji Grada Gradačac.

U arhitektonsko – oblikovnom smislu reklamni panoi 
iz stava 1. i 2. ovog člana su tipski, jednoobrazni, 
pravougaonog oblika, širine 100 cm, visine 140 cm, 
okvirne metalne konstrukcije otporne na vanjske 
uticaje, koroziju i hrđu, u boji rasvjetnog stuba i 
omogućenim obostranim reklamiranjem.

Za postavljanje privremenih objekata iz stava 1. i 2. 
ovog člana nije potrebno odobrenje za građenje, u 
skladu sa članom 109. Zakona o prostornom uređenju 
i građenju („Službene novine Tuzlanskog kantona“, 
broj: 6/14, 4/13, 15/13, 3/15, 3/15, 2/16, 4/17, 22/22 i 
20/23), ali je odabrani korisnik dužan od gradske 
službe nadležne za prostorno uređenje pribaviti 
s t r u č n o  m i š l j e n j e ,  o d n o s n o  u v j e r e n j e  o 
nepromijenjenim uslovima zauzimanja javne 
površine.

Član 9.

Reklamni panoi tipskih karakteristika kao „City 
Light“ i slični, mogu se postaviti na javne površine na 
slijećim lokacijama:

1. Ulica Husein - kapetana Gradaščevića, na 
dijelovima zelenih površina Gradskog parka, 
uz trotoar preko puta zgrade Gradske uprave, 
tri (3) reklamna panoa;

2. ispred UR „City“ i UR „Bambi“, dva (2) 
reklamna panoa;

3. N a  u g l u  u l i c a  H u s e i n  –  k a p e t a n a 
Gradaščevića i Hasana Kikića, jedan (1) 
reklamni pano;

4. Dio zelene površine ispred zgrade Stručne 
službe za poslove Gradskog vijeća, jedan (1) 
reklamni pano;

5. Na zelenoj površini uz Aleju kestenova, u 
pravcu poligona „Luke“, dva (2) reklamna 
panoa; 

6. Na zelenoj površini između sportske dvorane 
„Skenderija“ i trotoara uz Aleju kestenova, 
jedan (1) reklamni pano;

7. Na zelenoj površini uz Aleju kestenova, 
pored parking prostora „Skenderija 1“ (preko 
puta bivšeg objekta „Konak“), četiri (4) 
reklamna panoa;

8. Na dijelu zelene površine kod Energopetrol 
benzinske pumpe, odnosno na k.č. br. 1258/2 
k.o. Gradačac I, sjeverni dio parcele, tri (3) 
reklamna panoa.

Lokacije iz prethodnog stava ovog člana prikazane su 
na Grafičkoj skici 4a i Grafičkoj skici 4b, koje se 
nalaze u prilogu ovog Programa i čine njegov 
sastavni dio. 

Reklamni panoi iz stava 1. ovog člana mogu se 
postaviti i na druge javne površine u vlasništvu Grada 
Gradačac koje svojim položajem, uređenjem i 
pristupačnošću ispunjavaju urbanističko-tehničke i 
druge uslove za postavljanje ovakvih reklamnih 
panoa.

U arhitektonsko – oblikovnom smislu reklamni panoi 
iz stava 1. i 3. ovog člana su tipski, odnosno 
jednoobrazni, pravougaonog oblika, širine 128 cm, 
visine 220 cm, otvor reklame širine 117 cm, visine 
168 cm, metalne konstrukcije otporne na vanjske 
uticaje, koroziju i hrđu, sive „metalik“ boje, 
obostrano ostakljene i osvijetljene površine za 
reklamiranje.

Za postavljanje privremenih objekata iz stava 1. i 3. 
ovog člana nije potrebno odobrenje za građenje, u 
skladu sa članom 109. Zakona o prostornom uređenju 
i građenju („Službene novine Tuzlanskog kantona“, 
broj: 6/14, 4/13, 15/13, 3/15, 3/15, 2/16, 4/17, 22/22 i 
20/23), ali je odabrani korisnik dužan od gradske 
službe nadležne za prostorno uređenje pribaviti 
s t r u č n o  m i š l j e n j e ,  o d n o s n o  u v j e r e n j e  o 
nepromijenjenim uslovima zauzimanja javne 
površine.

Član 10.

Reklamne panoe tipskih  karakteristika kao ”Jumbo”, 
“Billboard”, “Backlight”, „Display“ i slični, mogu se 
postaviti na javne površine na slijedećim lokacijama: 

1. u ulici Husein – kapetana Gradaščevića, 
preko puta Sportske dvorane „Skenderija“, 
jedan (1) reklamni pano; 

2. na dijelu zelene površine pored izlaza iz 
Autobuske stanice Gradačac, na k.č. br. 
1229/3 k.o. Gradačac I, tri (3) reklamna 
panoa; 

3. na dijelu zelene površine kod Energopetrol 
benzinske pumpe, odnosno na k.č. br. 1258/2 
k.o. Gradačac I, južni dio parcele, jedan (1) 
reklamni pano.

Lokacije iz prethodnog stava ovog člana prikazane su 
na Grafičkoj skici 5, koja se nalazi u prilogu ovog 
Programa i čini njegov sastavni dio. 

Reklamn panoi iz prethodnog stava ovog člana mogu 
se postaviti i na druge javne površine u vlasništvu 
Grada Gradačac koje svojim položajem, uređenjem i 
pristupačnošću ispunjavaju urbanističko-tehničke i 
druge uslove za postavljanje ovakvih reklamnih 
panoa.

Veličina reklamnih panoa iz stava 1. i 3. ovog člana je 
standardna, i to: 

- „Jumbo“ cca 400 x 300cm, 

- „Billboard“ cca 504 x 238 cm, 
- „Backlight“ cca 400 x 300cm, 
- „Display“ cca 400 x 300cm i manji. 

U arhitektonsko-oblikovnom smislu, reklamni panoi 
iz stava 1. i 3. ovog člana su tipski, odnosno 
jednoobrazni, što podrazumijeva da su pravougaonog 
oblika, standardnih dimenzija iz prethodnog stava,  
metalne konstrukcije otporne na vanjske uticaje, 
koroziju i hrđu, sive “metalik” boje i na kojima se 
omogućava obostrano reklamiranje i osvjetljenje.

Za postavljanje privremenih objekata iz stava 1. i 3. 
ovog člana nije potrebno odobrenje za građenje, u 
skladu sa članom 109. Zakona o prostornom uređenju 
i građenju („Službene novine Tuzlanskog kantona“, 
broj: 6/14, 4/13, 15/13, 3/15, 3/15, 2/16, 4/17, 22/22 i 
20/23), ali je odabrani korisnik dužan od gradske 
službe nadležne za prostorno uređenje pribaviti 
s t r u č n o  m i š l j e n j e ,  o d n o s n o  u v j e r e n j e  o 
nepromijenjenim uslovima zauzimanja javne 
površine.

Član 11.

Reklamni panoi tipa zidnog platna, kakrakteristika 
kao „Wallscape“ i slični, mogu se postaviti na zabatne 
z i d o v e  o b j e k t a  u  u l i c i  H u s e i n - k a p e t a n a 
Gradaščevića, na zgradi u kojoj se nalazi UR 

2
„Bambi“, 30 m , prikazanom na Grafičkoj skici 6, 
koja se nalazi u prilogu ovog Programa i čini njegov 
sastavni dio.

Reklamni panoi tipa iz prethodnog stava ovog člana 
mogu se postaviti i na druge zabatne zidove objekata, 
koji svojim položajem, uređenjem i pristupačnošću 
ispunjavaju urbanističko-tehničke i druge uslove za 
postavljanje ovakvih reklamnih panoa.

Veličina, odnosno dimenzije reklamnih panoa tipa 
zidnog platna iz prethodnog stava ovog člana, 
ustanovljavaju se u zavisnosti od veličine fasadne 
površine koja se zauzima.

Cijela postavka reklamnih panoa iz stava 1. i 2. ovog 
člana  mora biti otporna na vanjske uticaje (kiša, 
snijeg, mraz, sunce) i osvijetljena. 

Materijalizacija i arhitektonsko oblikovni elementi 
reklamnih panoa tipa zidnog platna, prepuštaju se 
izboru pravnog ili fizičkog lica koje vrši usluge 
marketinga.

Za postavljanje privremenih objekata iz stava 1. i 2. 
ovog člana nije potrebno odobrenje za građenje, u 
skladu sa članom 109. Zakona o prostornom uređenju 
i građenju („Službene novine Tuzlanskog kantona“, 
broj: 6/14, 4/13, 15/13, 3/15, 3/15, 2/16, 4/17, 22/22 i 
20/23), ali je odabrani korisnik dužan od gradske 

službe nadležne za prostorno uređenje pribaviti 
s t r u č n o  m i š l j e n j e ,  o d n o s n o  u v j e r e n j e  o 
nepromijenjenim uslovima zauzimanja javne 
površine.

U postupku izdavanja odobrenja za zauzimanje javne 
površine, korisnik je dužan dostaviti pisanu 
saglasnost svih etažnih vlasnika stanova i poslovnih 
prostora objekata na čijem zidu se vrši postavljanje 
reklamnih panoa iz stava 1. i 2. ovog člana.

Član 12.

Uslovi, način i postupak izdavanja odobrenja za 
zauzimanje javnih porvšina iz ovog Programa 
definisat će se posebnom odlukom Gradskog vijeća 
Gradačac.

Član 13.

Svi objekti postavljeni u skladu sa ovim Programom, 
vodit će se u posebnom registru.
Objekti iz prethodnog stava ovog člana bit će 
označeni brojevima, a zauzete površine markirane 
postojanim bojama.

Član 14.

Program stupa na snagu osmog dana od dana 
objavlj ivanja „Službenom glasniku Grada 
Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKIH KANTON
GRAD GRADAČAC

- Gradsko vijeće - 

Broj: 01-04-171/26                 PREDSJEDAVAJUĆI                                                        
Datum:26.05.2026.god.         GRADSKOG VIJEĆA                                                                  
G r a d a č a c                              Nedžad Šećić, s.r.

8.

 Na osnovu člana 13. stav (2) alineja 8. a u 
vezi člana 8. stav (3) alineja 11. Zakona o princpima 
lokalne samouprave u FBiH („Službene novine 
FBiH“, broj: 49/06 i 51/09), člana 3. stav (1) tačka 8. i 
člana 6. stav (1) Zakona o komunalnim djelatnostima 
(“Službene novine Tuzlanskog kantona”, broj: 11/21-
prečišćen tekst), člana 3. Odluke o javnim 
parkiralištima („Službeni glasnik Općine Gradačac“, 
broj: 4/13, 6/14, 9/18, 1/19, 5/19, i „Službeni glasnik 
Grada Gradačac“, broj: 5/23 i 6/25) i člana 21. stav (1) 
tačka 10. Statuta Grada Gradačac („Službeni glasnik 
Grada Gradačac“, broj 10/22), na prijedlog 
Gradonačelnika Grada Gradačac, Gradsko vijeće 
Grada Gradačac na 17. redovnoj sjednici održanoj 
26.05.2026. godine, d o n o s i

 P R O G R A M
  o dopuni Programa javnih parkirališta

I

U Programu javnih parkirališta („Službeni glasnik 
Grada Gradačac“, broj 1/26), u poglavlju II-Zone 
parkiranja, u Tabelarnom prikazu javnih parkirališta, 
pod rednim brojem 3., mijenja se broj parking mjesta i 
glasi „41“. 

II

Sastavni dio ovog Programa čini Grafička skica, 
Prilog 3.

III

Ovaj Program stupa na snagu osmog dana od dana 
objavljivanja u „Službenom glasniku Grada 
Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj: 01-04-172/26                 PREDSJEDAVAJUĆI
Datum:26.05. 2026.god.        GRADSKOG VIJEĆA
G r a d a č a c                              Nedžad Šećić, s.r.

9.

 Na osnovu člana 13. stav (2) alineja 18. 
Zakona o principima lokalne samouprave u 
Federaciji BiH („Službene novine FBiH“, broj: 49/06 
i 51/09) i člana 21. stav (1) tačka 26. Statuta Grada 
Gradačac („Službeni glasnik Grada Gradačac“, broj 
10/22), i članova 101. i 102. Poslovnika o radu 
Gradskog vijeća Gradačac („Službeni glasnik Grada 
Gradačac“, broj 6/23), na prijedlog Gradonačelnika 
Grada Gradačac, Gradsko vijeće Grada Gradačac, na 
17. redovnoj sjednici održanoj 26.05.2026. godine,   
d o n o s i

Z A K L J U Č A K

I

1.  Gradsko vijeće utvrđuje Nacrt Pravilnika o 
postupku i načinu rješavanja zahtjeva građana za 
naknadu materijalne i nematerijalne štete nastale 
usljed napada pasa lutalica.

2.  Nacrt Pravilnika upućuje se na javnu raspravu koja 
će trajati 15 dana.

     Za provođenje javne rasprave zadužuje se Gradska 
služba za komunalne poslove i prostorno uređenje.

     Subjekti javne rasprave su: Gradsko vijeće, 
klubovi vijećnika i radna tijela Gradskog vijeća, 
Gradonačelnik, službe za upravu i druge službe, 
javne ustanove, javna preduzeća i mjesne zajednice 
Grada Gradačac, udruženja građana, privredni 
subjekti te građani grada Gradačac.   
3. Nacrt Pravilnika će biti objavljen na zvaničnoj web 
stranici Grada Gradačac (www.gradacac.ba).
4.  Primjedbe, prijedloge i sugestije u okviru javne 
rasprave potrebno je dostaviti u pisanoj formi na 
adresu Gradske službe za komunalne poslove i 
prostorno uređenje ili putem e-maila na adresu: 
komunalniposlovi@gradacac.ba. ili na šalter br. 6. 
Gradske uprave Gradačac.
5.  Nakon razmatranja svih eventualnih sugestija i 
prijedloga učesnika javne rasprave na Nacrt 
Pravilnika o postupku i načinu rješavanja zahtjeva 
građana za naknadu materijalne i nematerijalne štete 
nastale usljed napada pasa lutalica, Gradska služba za 
komunalne poslove i prostorno uređenje će utvrditi 
Prijedlog Pravilnika i uputiti Gradskom vijeću na 
razmatranje i usvajanje.

II

        Ovaj zaključak stupa na snagu danom donošenja 
i objavit će se u “Službenom glasniku Grada 
Gradačac”.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj: 01-04-173/26                 PREDSJEDAVAJUĆI
Datum:26.05.2026.god.         GRADSKOG  VIJEĆA 
G r a d a č a c                              Nedžad Šećić, s.r. 

10.

            Na osnovu člana 13. stav (2) alineja 18., a u 
vezi sa članom 8. stav (3) alineja 16. Zakona o 
principima lokalne samouprave u Federaciji BiH 
(“Službene novine Federacije BiH”, broj 49/06 i 
51/09), člana 65.  stav (1) alineja 11. i 13. Zakona o 
zdravstvenoj zaštiti (“Službene novine Federacije 
BiH”, broj 41/10 i 75/13), člana 27.  stav (1) alineja 
11. i 13. Uredbe sa zakonskom snagom o ustanovama 
(“Službeni list RBiH”, broj 6/92 i 8/93) i člana 21. 
tačka 25. i 26. Statuta Grada Gradačac (“Službeni 
glasnik Grada Gradačac”, broj 10/22), Gradsko 
vijeće Grada Gradačac, na 17. redovnoj sjednici 
održanoj 26.05.2026. godine, razmatrajući Izvještaj o 
rada i poslovanju JU “Apoteka Gradačac” za 2025. 
godinu, d o n o s i

Z A K L J U Č A K

I

Gradsko vijeće Grada Gradačac ne usvaja Izvještaj o 
radu i poslovanju JU “Apoteka Gradačac” za 2025. 
godinu. 

II

Gradsko vi jeće Grada Gradačac zadužuje 
Gradonačelnika i nadležne gradske službe da izvrše 
analizu rada i poslovanja JU “Apoteka” Gradačac za 
period januar-april 2026. godinu te da nakon toga 
Gradskom vijeću uputi prijedlog rješenja i odluka 
kojima bi se sačuvala djelatnost ove ustanove, radna 
mjesta zaposlenika, kao i kapital (imovina) Grada u 
ovoj javnoj ustanovi.

III

Ovaj zaključak stupa na snagu danom donošenja i 
objavit će se u „Službenom glasniku Grada 
Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj: 01-04-174/26                  PREDSJEDAVAJUĆI
Datum:26.05.2026.god.         GRADSKOG  VIJEĆA 
G r a d a č a c                                Nedžad Šećić, s.r. 

11.

 Na osnovu člana 13. stav (2) tačka 18. a u 
vezi sa članom 8. stav (3) alineja 11. Zakona o 
principima lokalne samouprave u Federaciji BiH 
(“Službene novine Federacije BiH”, broj 49/06 i 
51/09) i člana 21. stav (1) tačka 4. i 26. Statuta Grada 
Gradačac (“Službeni glasnik Grada Gradačac”, broj 
10/22) Gradsko vijeće Grada Gradačac, na 17. 
redovnoj sjednici održanoj 26.05.2026. godine, 
razmatrajući Informaciju o poljoprivrednom 
zemljištu po zaključku Gradskog vijeća broj: 01-04-
147/26 od 29.04.2026. godine, d o n o s i

Z A K L J U Č A K

I

Gradsko vijeće Grada Gradačac je primilo na znanje 
Informaciju o poljoprivrednom zemljištu po 
zaključku Gradskog vijeća broj: 01-04-147/26 od 
29.04.2026.godine.

II

 Ovaj zaključak stupa na snagu danom donošenja i 
objavit će se u „Službenom glasniku Grada 
Gradačac“.

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj: 01-04-175/26                 PREDSJEDAVAJUĆI
Datum:26.05.2026.god.         GRADSKOG  VIJEĆA 
G r a d a č a c                               Nedžad Šećić, s.r.

S A D R Ž A J 

“Službenog glasnika Grada Gradačac” broj 5/26

